
   Куçар Марс çине

   Петĕр Ялгир | Шӳтлĕ сăвă

   «Пурнăç çуккă, теççĕ,

Марс хутлăхĕнче».

Ун пирки вĕçеççĕ

Хыпарсем инçе.



Ĕненместĕп эпĕ

Çакă хыпара.

«Пурнăç пурах, тетĕп,

Шеп планетăра».



Çук нимле сăлтав та

Марса тиркеме.

Пур-çке май унта та

Чĕрлĕх ĕрчеме.



Йывăрланса çитрĕ

Хамăр Çĕр çинче

Кунĕ, каçĕ, ирĕ

Ĕçлекен çынсен.



Халăх хыççăн халăх

Халĕ çакланать

Мăриккан ултавлăн

Янă вăлтана.



Лекĕ ак пире те

Çав синкер шăпа.

СăШăА çӳретĕ

Пире тăлăпа.



Тăвансем, куçар-и

Ырă Марс çине.

Çĕн Раççей уçар-и

Янкисĕррине.

  